
REPUBLIKA E SHQIPËRISË 

MINISTRIA E BUJQESISË, E USHQIMIT  

DHE E MBROJTJES SË KONSUMATORIT 

DPSUMK 

Nr.________prot. 

Tiranë, më __________2009 

 

UDHËZIM 
 

Nr___3___Datë _30.04.2009_______ 

 

MBI 

  

 

  RREGULLAT SHENDETESORE TE KAFSHEVE NE LIDHJE ME PRODHIMIN, 

PËRPUNIMIN, SHPËRNDARJEN DHE IMPORTIN E PRODUKTEVE ME 

ORIGJINË SHTAZORE PËR KONSUM NJERËZOR 

 

Në mbështetje të nenit 102 pika 4 të Kushtetutës, ligjit Nr. 9863,dt 28.01.2008 “Për 

Ushqimin”, Kreut VI, nenit 23 “Kushtet e përgjithshme dhe të vecanta të higjenes së 

ushqimeve”,  nenit 76 të ligjit Nr.9590,dt 27.07.2006 “Për ratifikimin e Marrëveshjes së 

Stabilizim Asocimit ndërmjet Republikës së Shqiperisë dhe komuniteteve Europiane e 

Shteteve të tyre anëtare” dhe V.K.M Nr.463,dt 05.07.2006 “Për miratimin e planit kombëtar 

per zbatimin e Marrëveshjes se Stabilizim Asocimit” i ndryshuar. me propozim të Drejtorisë 

së Përgjithshme të Sigurisë Ushqimore dhe Mbrojtjes së Konsumatorit, 

 

                                                              UDHËZOJ: 
 

 
1. Ky Udhëzim përcakton rregullat e pergjithshme të shëndetit të kafshëve të destinuara në 

të gjitha fazat e prodhimit, përpunimit dhe shpërndarjes se produkteve me origjinë nga 

kafshet, brënda territorit të vendit dhe importin prej vendeve të treta të  këtyre produkteve 

dhe nënprodukteve të përftuara  prej tyre, të përcaktuara  për konsum njerëzor. 

 
 

2. Në këtë  Udhezim termat  e mëposhtme kanë këto kuptime: 

 

“ te gjitha fazat e prodhimit, përpunimit dhe shpërndarjes”, kuptojnë çdo fazë nga 

prodhimi deri në shpërndarje, duke përfshire produktin primar të një ushqimi me origjinë 

shtazore, ruajtjen, transportin, shitjen ose furnizimin e konsumatorit të fundit . 

 

“ inspektor  veterinar zyrtar “, kupton një veteriner të autorizuar për të vepruar brenda 

kompetencave, të caktuara nga Autoriteti Kompetent . 

“ produkte me origjinë nga kafshët”, kuptojmë produktet e marra prej kafshëve dhe 

nënproduktet e marra prej tyre për konsum njerëzor , përfshirë këtu kafshët e gjalla kur ato 

jane përcaktuar për përdorim të tillë. 

 

“import”, kupton futjen e produkteve ushqimore me origjinë shtazore brenda vendit, prej 

nje nga vendeve te miratuara nga OIE  
 

3. Autoriteti Kompetent merr masa dhe siguron që në të gjithë fazat e prodhimit, përpunimit 

dhe shpërndarjes së produkteve me origjinë nga kafshët brenda vendit, operatorët e biznesit 

ushqimorë të mos shkaktojnë përhapjen e sëmundjeve të transmetueshme nga kafshët, si më 

poshtë: 

 

a. Produktet me origjinë shtazore të prodhohen prej kafshëve të cilat plotësojnë kërkesat 

shëndetësore sipas legjislacionit ne fuqi. 

 

b. Produktet me origjinë shtazore të prodhohen prej kafshëve: 

 

(i) të cilat nuk vijnë nga një ndertesë, stabiliment, territor ose pjesë e një territori, të 

prirur për kufizim të shëndetit të kafshës dhe produktet e prodhuara prej  tyre, i 

jane neneshtruar masave të vendosura në Aneksin I, bashkëlidhur këtij 

Udhëzimi. 

 

(ii) Të cilat, në rastin e mishit dhe produkteve të mishit, nuk janë therrur në një 

stabiliment brenda të cilit  kafshët e infektuara ose të dyshimta, me një prej 

sëmundjeve, neneshtruar masave sipas germës (i) të kësaj pike, ose karkasat ose 

pjesët e karkasave të kafshëve të tilla, janë prezent gjatë therrjes ose procesit të 

prodhimit  

 

4. Pamvarësisht pikes 3 dhe përpuethshmërisë me masat kontrolluese të sëmundjeve të 

referuara tek Aneksi I, bashkëlidhur këtij udhezimi, Autoriteti Kompetent autorizon 

prodhimin, përpunimin dhe shpërndarjen e produkteve me origjinë shtazore të cilat vijnë 

nga një territor ose pjesë territori që është subjekt i kufizimit të shëndetit të kafshëve , por 

që nuk vijnë prej një ndërtese të infektuar ose të dyshuar për të qënë infektuar me kusht që: 

 

(a) para se ti jenë nënështruar trajtimit si më poshtë, produktet të jenë  prodhuar, përpunuar, 

transportuar dhe ruajtur në ambjente të ndara ose në kohë të ndryshme nga produktet që 

kanë plotësuar të gjitha kushtet shëndetësore dhe kushtet për transportimin  jashtë prej 

territorit,  

 

(b)produktet, te cilat i janë nenështruar trajtimit, të jenë identifikuar qartë; 

 

(c) produktet e nënështruara trajtimit të mundësojnë eliminimin e problemeve lidhur me 

shendetin e kafsheve dhe 

 

(d) trajtimi të  aplikohet  në një  stabiliment të aprovuar nga Autoriteti kompetent  

 

Masat e paragrafit të mësipërm aplikohen në përputhje me Aneksin II dhe III, bashkelidhur 

ketij Udhezimi.  

5.Autoriteti Kompetent siguron që produktet me origjinë shtazore për konsum njerëzor të 

jenë të pajisura me çertifikatë veterinare. Modeli i çerifikates hartohet duke pasur parasysh 

parimet e përgjithshme të paraqitura ne Aneksin IV, bashkelidhur ketij Udhezimi.  

Çertifikatat përfshijnë te gjithe elementet e nevojshëm në përputhje me legjislacionin e 

shëndetit të kafshëve dhe te shëndetit  publik . 

 
6.Kontrollet  zyrtare për shëndetin e kafshëve dhe ushqimeve me origjine shtazore kryhen 

nga Autoriteti Kompetent ne përputhje me legjislacionin ne fuqi. Si rregull i pergjithshem, 

kontrollet  zyrtare kryhen pa paralajmerim 

 

7. Autoriteti Kompetent ben kontrollin ne vend, perfshire ketu auditet, sa here qe eshte e 

nevojshme.Ne qofte se gjate kontrolleve dhe auditeve rezulton se ka rrezik per shendetin e 

kafsheve , atehere Autoriteti kompetent  merr te gjitha masat e nevojshme per mbrojtjen e 

shendetit te tyre. 

 
8.Autoriteti Kompetent merr masa për të siguruar, që produktet me origjine shtazore me 

destinacion për konsum njerëzor, të importohen prej vendeve të treta, vetëm nëse ata 

plotësojnë kërkesat e pikave3,4,5,6,dhe7 të zbatuara në të gjitha fazat e prodhimit, 

përpunimit dhe shpërndarjes së këtyre produkteve. 

 

9.Autoriteti Kompetent siguron, qe produktet me origjine shtazore me destinacion per 

konsum njerëzor, te importohen prej vendeve të treta të miratuara nga OIE. 

 

10.Çertifikata veterinare që përmban kërkesat e dhëna në Aneksin IV, bashkelidhur ketij 

Udhezimi, shoqëron ngarkesat e produkteve ushqimorë me origjinë shtazore deri në hyrjen 

e tyre brenda vendit. Çertifikata veterinare vërteton që produktet me origjine shtazore 

plotësojnë kërkesat e percaktuara në këtë udhezim dhe gjithë kërkesat e tjera të 

legjislacionit shqiptar ne fuqi, për këto produkte.   

 

11. Dokumentacioni permban informacionin e kerkuar nga legjislacioni shqiptar ne fuqi  ne 

lidhje me shëndetin publik dhe shëndetin e kafshëve. 

 
13. Ngarkohet Drejtoria e Përgjithëshme e Sigurisë Ushqimore dhe Mbrojtjes së 

Konsumatorit dhe Drejtoritë Rajonale të Bujqësisë, Ushqimit dhe Mbrojtjes së 

Konsumatorit për zbatimin e këtij Udhëzimi. 

 

Ky Udhëzim hyn në fuqi menjëherë.    

                                                                             

Konc.            A.Bistri 

P.Sig.Ushq   L.Cuko 

Dr.Sig.Ushq. Sh.Ngjela 

Dr.Juridike.    G.Sudar      

Dr.Pergj.        V.Paluka 

Sek.Pergj.      M.Petushi 

Zv.Minist       N.Preka                                 M I N I S T R I 

 

 

                   JEMIN  GJANA 

ANEKSI I 
 

Semundjet që kanë lidhje me tregtimin  e produkteve me origjinë shtazore 

dhe masat për kontrollin e tyre, sipas Legjislacionit     Europian 

 
 

                   Sëmundjet            Direktiva 

Ethe klasike e derrave  

 

 

Ethe afrikane e derrave  

 

 

Afta epizotike 

 

 

Influenca aviare  

 

 

Pseudopest 

 

 

 

Murtaja e gjedhit 

Murtaja e dheneve dhe dhive 

Semundja vezikulare e derrave 

 

 

 

Semundjet e Aquacultures 

Direktiva 2001/89/KE mbi masat per 

kontrollin e Ethes klasike e derrave 

 

Direktiva 2002/60/KE mbi masat pecifike  

për kontrollin e Ethes afrikane të derrave  

 

Direktiva 85/511/KE mbi masat  per 

kontrollin e Afta epizotike 

 

 Direktiva 92/40/KE mbi masat  per 

kontrollin  e Influenca aviare  

 

Direktiva 92/66/KE mbi masat  per 

kontrollin  e Pseudopest  

 

 

Direktiva 92/119/KE mbi masat  per 

kontrollin  e disa semundjeve te kafsheve si 

dhe masat specifike per Semundjen 

vezikulare e derrave 

 

 

Direktiva 95/53KE mbi masat  per 

kontrollin  e disa semundjeve te peshqeve 

 

Direktiva 95/70KE mbi masat  per 

kontrollin  e disa semundjeve te molusqeve 

bivale 

ANEKSI II 
 

Vula specifike e identifikimit për mishin prej një territori ose pjese të një 

territori 

 
1.Vula shëndetësore për mishin e freskët konsiston në formën e një kryqëzimi diagonal ose 

në ndërprerjen  e dy vijave gjatësore tek qëndra e vulës, që i jep mundësi informimit 

nëpërmjet saj, dhe ky informim është  i lexueshëm.  

  

2.Vula e përmendur në paragrafin 1 është një vulë ovale e veçantë, 6.5cm e gjerë dhe 4.5 

cm e lartë , informacioni i dhënë  në vulë,  të ketë  karaktere të lexueshme perfekt: 

 

-në pjesën e sipërme , shënohet  Emri ose Kodi ISO i shtetit anëtarë me gërmat e medha 

kapitale: AT, BE, DE, DK, ES, FI, FR, GR, IE, IT, LU, NL, PT, SE and UK; 

 

-në qendër shënohet Nr i aprovimit Veterinar të thertores; 

 

-në pjesën e poshtme shënohet një prej inicialeve CE, EC, EF, EG, EK, EY, 

 

-ndërprerja e dy vijave gjatësore me qëndrën e vulës të mos pengojë  informacionin  

Shkronjat të jene 0.8cm dhe numrat 1cm. 

 

Vula jep informacionin ,nëpermjet të cilit identifikohet kush  inspektor veterinar zyrtar  e ka 

inspektuar.  

  

Vula aplikohet nën kontrollin e vazhdueshëm të inspektorit veterinar  zyrtar, përsa i përket 

zbatimit të kërkesave shëndetesore të kafshëve.  

 

 

 

 

 

 

 

 

 

 

 

 

 
 

 

 

 

 

 

 

 



Drejtoria e Pergjithshme e Sigurise Ushqimore dhe e Mbrojtjes se Konsumatorit (DPSUMK)      

 

 

 

 

ANEKSI IV 
 

Përberësit  kryesor të çertifikatës 

 
1.Përfaqesuesi i Autoritetit kompetent i lëshimit të një çertifikate shoqëruese, të një 

ngarkese të produkteve ushqimore me origjinë shtazore, firmos çertifikatën dhe vendos 

vulën zyrtare.  

Kjo kërkesë aplikohet tek secila faqe e çertifikatës, në qoftë se ajo përmban më shumë se 

një faqe. 

 

2.Çertifikata përpilohet ne gjuhen shqipe dhe në gjuhën e vendeve nga produktet ushqimore 

shtazore vijneë  

 

3. Çertifikata originale shoqëron ngarkesat për  hyrje brenda vendit 

 

4. Çertifikata konsiston : 

 

(a)ne një faqe të vetme dokumenti;ose 

 

(b) dy ose më shume  faqe të cilat jane pjesë e një dokumenti të vetëm dhe të 

pandashëm,ose  

 

(c) përkim i numrit të faqeve ndaj të tërës (psh faqja 2 nga 4 faqe)   

  

5. Çertifikata ka një numër unik identifikimi.Kur çertifikata konsiston si në rastin e 

mesipërm 4(c) secila prej faqeve   ka këtë numër . 

 

6.Çertifikata, e cila miraton kontrollin e autoritetit kompetent te vendit të nisjes, lëshohet 

para se ngarkesa  të lejë vendin e nisjes . 

